






L-impatt tad-dħul tax-Schengen fuq il-Maltin

li huwa membru tal-familja ta’ ċittadin 
Malti jidħol fiż-żona Schengen (inkluż 
f’Malta) mingħajr ħtieġa ta’ viża.

L-istess bħal ċittadini Maltin, 
ċittadini ta’ pajjiżi terzi li huma membri 
tal-familja ta’ ċittadini Maltin mhumiex 
soġġetti għal kontrolli tal-fruntiera 
meta jivjaġġaw lejn xi stat ieħor tax-
Schengen bil-baħar.  Minkejja dan, 
xorta tibqa’ l-ħtieġa li ċittadini ta’ 
pajjiżi terzi li huma membri tal-familja 
ta’ ċittadini Maltin ikollhom Passaport 
u d-dokument ta’ residenza maħruġ 
mill-awtoritajiet Maltin jew minn xi 
Stat Membru ieħor ta’ l-UE.

Dan se japplika wkoll għall-
ivvjaġġar bl-ajru mill-aħħar ta’ Marzu 
2008.

Se jsiru xi tibdiliet fl-Ajruport 
Internazzjonali ta’ Malta u fil-Port 
Marittimu bil-għan li jiġu implimentati 
l-ħtiġijiet  tax-Schengen?

It-tibdiliet infrastrutturali meħtieġa 
fl-Ajruport Internazzjonali ta’ Malta 
u fil-Port Marittimu bi tħejjija għad-
dħul fiż-żona Schengen diġà saru u 

X’inhu x-Schengen?

Il-Ftehim tax-Schengen, li jipprovdi 
għat-tneħħija tal-fruntieri interni,  għar-
regoli komuni marbuta mal-fruntieri 
esterni kif ukoll għar-regoli marbuta 
mal-viża u l-kooperazzjoni bejn il-
pulizija, oriġinarjament ġie ffirmat fl-
14 ta’ Ġunju 1985 minn ħames stati, 
il-Belġju, Franza, il-Ġermanja, il-
Lussemburgu u l-Olanda, fuq il-vapur 
‘Princesse Marie-Astrid’ fuq ix-Xmara 
Moselle, ħdejn Schengen, belt żgħira 
fil-Lussemburgu li tmiss ma’ Franza 
min-naħa tal-punent u mal-Ġermanja 
min-naħa tal-Lvant.  Wieħed jista’ 
jimmaġina x’problemi kien ikollhom 
iċ-ċittadini ta’ din il-belt ċkejkna 
speċjalment dawk li prattikament 
kuljum riedu jaqsmu għal xi pajjiż 
ġirien.  Fosthom iċċekkjar tal-passaport 
kull darba li jaqsmu l-fruntiera u bdil ta’ 
flus f’muniti tal-pajjiż l-ieħor…

Fl-1990 intlaħaq ftehim dwar 
Konvenzjoni bil-għan li jiġu applikati 
d-dispożizzjonijiet tal-Ftehim.  
L-ewwel stati li effettivament bdew 
jimplimentaw id-dispożizzjonijiet 
tax-Schengen fis-26 ta’ Marzu 1995 
kienu l-Belġju, Franza, il-Ġermanja, il-
Lussemburgu, l-Olanda, il-Portugall u 
Spanja.

Malta daħlet fiż-żona Schengen, li 
issa b’kollox tgħodd 24 stat, fil-21 ta’ 
Diċembru 2007. Riżultat tad-dħul ta’ 
Malta fiż-żona Schengen, il-Maltin 
kisbu drittijiet u benefiċċji ġodda.

Xi jfisser ix-Schengen  
għaċ-ċittadini Maltin?

Mill-21 ta’ Diċembru 2007 mhux 
qed isiru aktar kontrolli tal-fruntiera 
f’kaz ta’ vjaġġi bil-baħar lejn stati 
oħra tax-Schengen. Minkejja dan, 
għal raġunijiet ta’ sigurta’, xorta tibqa’ 
l-ħtieġa li ċ-ċittadini Maltin ikollhom 
Karta ta’ l-Identità valida jew Passaport 
validu meta jkunu qed jivvjaġġaw fiż-
żona Schengen.

Dan se jkun japplika wkoll għall-
ivvjaġġar bl-ajru mill-aħħar ta’ Marzu 
2008.

Iċ-ċittadini Maltin li jidħlu fiż-
żona Schengen minn pajjiż terz ikunu 
soġġetti għal kontroll minimu fuq 
il-fruntiera bil-għan li tiġi verifikata 
l-identità tagħhom abbażi tad-dokument 
tagħhom ta’ l-ivvjaġġar (Karta ta’ 
l-Identità jew Passaport).

Id-dħul ta’ Malta fiż-żona Schengen 
għalhekk jiffaċilita l-ivvjaġġar, 
speċjalment meta wieħed iqis ukoll 
li Malta adottat l-Ewro fl-1 ta’ Jannar 
2008.  Dawn l-inizjattivi se jgħinu 
liċ-ċittadini Maltin minħabba li jkunu 
jistgħu jivvjaġġaw lejn il-Portugall, 
Spanja, Franza, l-Olanda, il-Belġju, il-
Lussemburgu, il-Ġermanja, l-Awstrija, 
l-Italja, il-Finlandja, il-Greċja u 
s-Slovenja mhux biss mingħajr ma 
jgħaddu mill-kontrolli, iżda wkoll 
mingħajr ma jkollhom bżonn isarrfu 
l-flus.

Schengen.  Viża tax-Schengen maħruġa 
minn kwalunkwe stat tax-Schengen 
hi valida għal żjajjar ta’ massimu ta’ 
tliet xhur f’perjodu ta’ sitt xhur fiż-
żona kollha tax-Schengen.  Dawn 
it-tip ta’ viżaż normalment jinħarġu 
f’rappreżentazzjonijiet diplomatiċi 
barra ż-żona tax-Schengen, għalhekk 
qabel ma d-detentur prospettiv jidħol u 
jibda jdur fiż-żona Schengen.  Din il-
miżura tassigura li jkun hemm livelli 
għolja ta’ sigurtà.

F’każ ta’ theddida serja għas-sigurta` 
pubblika, Malta, bħal kull stat ieħor 
tax-Schengen, se jkollha l-possibbilta` 
li tintroduċi mill-ġdid temporanjament 
l-ispezzjonijiet fuq il-fruntieri interni.

Minħabba dawn is-salvagwardji, 
mhux maħsub li s-sħubija fiż-żona tax-
Schengen ikollha xi implikazzjonijiet 
negattivi fuq is-sigurta` nazzjonali, 
għall-kuntrarju, l-proċeduri ta’ kontroll 
fuq il-fruntieri fuq il-passiġġieri li qed 
jivvjaġġaw lejn iż-żona Schengen 
minn pajjiżi terzi u l-aċċess għall-
informazzjoni fis-Sistema ta’ 
Informazzjoni tax-Schengen (SIS) 
jgħinu biex ikun hemm aktar sigurta` 
fuq il-fruntieri.

Dan joħroġ ċar mill-fatt li, 
l-awtoritajiet Maltin kellhom jgħaddu 
minn serje ta’ evalwazzjonijiet tekniċi 
qabel ma Malta setgħet tissieħeb 
fiż-żona Schengen, fosthom waħda 
dwar kooperazzjoni internazzjonali li 
l-Pulizija Maltija għandha mal-Korpi 
l-oħra tal-pajjiżi membri fix-Schengen.

Timijiet tekniċi magħmula minn 
rappreżentanti tal-Kunsill, tal-
Kummissjoni u ta’ l-Istati Membri żaru 
Malta u l-konsli ta’ Malta f’pajjiżi terzi 
bil-għan li jevalwaw il-kapaċità ta’ 
Malta b’rabta ma’:

l-Protezzjoni tad-Data;•	
L-Immaniġjar tal-Fruntieri •	
Esterni;
Il-Kooperazzjoni bejn il-Pulizija;•	
L-Implimentazzjoni u t-tmexxija •	
tas-Sistema ta’ Informazzjoni tax-
Schengen (SIS);
It-twaqqif u t-tmexxija ta’ •	
l-uffiċċju fi ħdan il-Pulizija 
li jintuża’ bħala punt ċentrali 
għal skambju ta’ informazzjoni 
(SIRENE); u,
Il-Ħruġ ta’ Viżaż fil-Konsli •	
f’pajjiżi terzi.

Malta ngħatat il-permess li tissieħeb 
fiż-żona Schengen biss wara li tlestew 
is-sett ta’ evalwazzjonijiet instab li 
kellha kapaċitajiet adegwati għal dawn 
l-oqsma kollha.

NOTA:  Dan mhux dokument 
legali u mhux intiż li jipprovdi 
parir legali, iżda hu fuljett 
maħsub biex jagħti informazzjoni 
ġenerali b’rabta mad-dħul ta’ 
Malta fiż-żona Schengen.

ġew ikkonfermati mill-Kummissjoni 
Ewropea li huma tal-livell neċessarju 
skond il-kriterji stabbiliti mix-Schengen 
acquis.

Il-passiġġieri li jkunu fiż-żoni tal-
wasliet u t-tluq fil-Port Marittimu diġà 
qed jiġu mifruda skond jekk humiex 
ġejjin minn jew sejrin lejn port fiż-żona 
Schengen jew le.

La darba jitneħħew il-fruntieri interni 
fil-każ ta’ vjaġġar bl-ajru f’Marzu ta’ 
l-2008 iż-żoni tat-Tluq u tal-Wasliet 
fl-ajruport se jkunu maqsuma f’żoni 
‘Schengen’ u ‘Mhux tax-Schengen’.

X’implikazzjonijiet għandha 
s-sħubija tax-Schengen fuq is-sigurtà  
nazzjonali?

Ix-Schengen acquis jistabbilixxi 
Regoli Komuni għat-tmexxija tal-

Ix-Schengen tagħti xi drittijiet lil 
ċittadini ta’ pajjiżi terzi li huma membri 
tal-familja ta’ ċittadini Maltin?

Id-dħul ta’ Malta fix-Schengen 
jiffaċilita wkoll l-ivvjaġġar għal 
ċittadini ta’ pajjiżi terzi li huma membri 
tal-familja  ta’ ċittadini Maltin.

Ċittadin ta’ pajjiż terz li huwa 
membru tal-familja ta’ ċittadin Maltin, 
iżda li m’għandux dokument ta’ 
residenza maħruġ minn Malta jew 
minn Stat Membru ieħor ta’ l-UE, 
ikollu bżonn viża (jekk hu jew hi 
huma ta’ nazzjonalità li tirrikjedi viża) 
biex jidħol fiż-żona Schengen, inkluż 
f’Malta, minn pajjiż terz.

La darba jkollhom dokument ta’ 
residenza  maħruġ minn Malta jew 
minn xi Stat Membru ta’ l-UE ikun 
possibbli iżda biex ċittadin ta’ pajjiż terz 

Fruntieri Esterni.  Il-kontrolli  li jsiru 
fuq ċittadini ta’ pajjiżi terzi fil-fruntieri 
esterni jinkludu verifika li l-persuna 
konċernata mhix reġistrata fis-Sistema 
ta’ Informazzjoni tax-Schengen (SIS), li 
hi sistema ta’ skambju ta’ informazzjoni 
ta’ l-IT mqabbda bejn il-forzi tal-
Pulizija ta’ l-istati li qed jipparteċipaw 
fis-sistema.  F’dan ir-rigward ta’ min 
jinnota li s-Sistema ta’ Informazzjoni 
tax-Schengen (SIS) għandha, fost 
affarijiet oħra , lista ta’ ċittadini ta’ pajjiżi 
terzi li għalihom inħarġet twissija minn 
Stat li qed jipparteċipa fis-sistema, 
minħabba twettiq ta’ xi reat kriminali 
jew reat ieħor u li għalhekk m’għandux 
jitħalla jidħol fiż-żona Schengen. 

Ix-Schengen acquis fih ukoll regoli 
komuni marbuta mal-ħruġ tal-viża.  
Il-ħtieġa tal-viża fir-rigward ta’ ċerti 
ċittadini minn pajjiżi terzi hi maħsuba 
li ttejjeb is-sigurtà billi tagħti lok għal 
spezzjoni minn qabel fuq dawk in-nies 
li jippruvaw jidħlu fiż-żona Schengen.

Filwaqt li jtejjeb is-sigurtà 
x-Schengen acquis jiffaċilita wkoll 
l-ivjaġġar għal ċittadini ta’ pajjiżi terzi 
fiż-żona Schengen permezz tal-Viża tax-


